
Mukadimah

Segala puji bagi Allah yang Maha Esa dalam sifat
kekal-Nya, yang telah menetapkan kematian ke
atas semua makhluk yang hidup. Selawat dan salam
ke atas Rasul yang diutus sebagai rahmat bagi
seluruh alam; penghulu kami Nabi Muhammad
serta ke atas ahli keluarganya, para sahabatnya,
dan seluruh pengikutnya. Amma ba‘du:

Sesungguhnya ujian merupakan hal yang pasti
menimpa manusia di dunia ini. Allah Ta‘ala
berfirman:

{Demi sesungguhnya, Kami pasti akan menguji
kamu dengan sedikit ketakutan, kelaparan,
kekurangan harta, jiwa dan buah-buahan...} (Surah
al-Bagarah:155) Kemudian Allah SWT menyusuli
(ayat itu) dengan menyatakan perkara yang wajib
dilakukan oleh orang yang ditimpa ujian, iaitu
bersabar:

{.dan berikanlah berita gembira kepada orang-

orang yang sabar} (Surah al-Bagarah: 155) Dan
reda serta menerima segala ketentuan-Nya:

{(Taitu) orang-orang yang apabila ditimpa ujian,
(lalu) mereka mengucapkan: "Sesungguhnya kami
milik Allah dan kepada-Nyalah kami akan
kembali."} (Surah al-Bagarah: 156) Oleh itu,
sesiapa yang melakukan demikian maka

sesungguhnya dia telah mendapat kesudahan yang
baik.

Mereka itulah (golongan) yang akan mendapat
selawat (keampunan dan pujian) dari Tuhan
mereka serta rahmat-Nya; dan mereka itulah
orang-orang yang mendapat petunjuk. (Surah al-
Bagarah: 157)

Ini adalah sebuah risalah ringkas untukmu duhai
orang yang pernah kehilangan kerabat, orang
tersayang mahupun kekasih hati. Kami memohon
kepada Allah agar Dia memberi manfaat kepada
kami dan kepadamu dengannya. Risalah ini
berjudul: “Hukum-Hakam Berkaitan Jenazah”.

Kami memohon kepada Allah agar Engkau
dikurniakan ganjaran yang besar dan ketabahan
dalam menghadapi ujian ini. Bagi yang sudah

3




kehilangan, (kami memohon) keampunan dan
keredaan Allah.

Khabar Gembira daripada Tuhan:

Wahai saudaraku, engkau sedang diuji dengan
ujian kematian; (maka) ingatlah firman Allah
Ta‘ala:

..dan berikanlah berita gembira kepada orang-
orang yang sabar. (Surah al-Bagarah: 155)
Sesungguhnya pada kewafatan Rasulullah %

terdapat pengubat duka dan lara yang paling agung
buatmu. Baginda # pernah bersabda:

Apabila salah seorang daripada kamu ditimpa
ujian maka hendaklah dia mengingati ujiannya
dengan (pemergian) diriku (Rasulullah #); kerana
sesungguhnya ia merupakan ujian yang paling
besar baginya. Riwayat al-Tabarani

Engkau dijanjikan dengan gantian yang lebih
baik melalui ucapan Rasulullah £. Daripada Ummu
Salamah lic & =, beliau berkata: Saya pernah
mendengar Rasulullah # bersabda:

Tidaklah seorang hamba ditimpa suatu ujian
lalu dia berkata: “Sesungguhnya kami milik Allah
dan kepada-Nya kami kembali. Ya Allah, berikanlah
ganjaran kepadaku dalam menghadapi ujianku dan
gantikanlah untukku sesuatu yang lebih baik
daripadanya” melainkan Allah akan memberikan
ganjaran kepadanya dalam (menghadapi) ujian itu
dan menggantikannya dengan sesuatu yang lebih
baik daripadanya. Riwayat Muslim.

Sesungguhnya Allah sedang mengujimu untuk
menghapuskan dosa-dosamu. Daripada Abu Sa‘id
al-Khudri dan Abu Hurairah Legie & o ), daripada
Nabi # bahawa baginda bersabda:

Tiada suatu kepayahan, penyakit, kesedihan,
gangguan, dan keresahan yang menimpa seorang
mukmin - hatta duri yang menusuknya -
melainkan Allah akan menghapuskan dosa-
dosanya dengan sebabnya. Riwayat al-Bukhari
Sesungguhnya Allah ¥ telah menjanjikan
untukmu sebuah rumah di dalam syurga! Daripada

Abu Musa al-Ash‘ari 4 &) - ), bahawa Rasulullah
% bersabda:

Apabila anak seorang hamba meninggal dunia,
Allah berfirman kepada para malaikat-Nya: “Kamu
telah mengambil nyawa anak hamba-Ku?” Mereka
menjawab: “Ya.”

Lalu Allah berfirman: “Kamu telah mengambil
buah hatinya?” Mereka menjawab: “Ya.”

Allah bertanya: “Apa yang dikatakan oleh
hamba-Ku?”' Mereka menjawab: “Dia memuji-Mu
dan mengucapkan: Inna lillahi wa inna ilayhi
raji‘an.”

Lalu Allah berfirman: “Dirikanlah untuk hamba-
Ku sebuah rumah di dalam syurga dan namakan ia:
Rumah Pujian (Baytul-Hamd).” Riwayat al-
Tirmidhi dan dinilai hasan oleh al-Albani.

Bahkan, Allah % telah menjanjikan untukmu
syurga! Daripada Abu Hurairah = 4 4ic, bahawa
Nabi # bersabda:

Allah J>s J= berfirman: Tiada balasan bagi
hamba-Ku yang beriman apabila Aku mengambil
orang yang dicintainya dalam kalangan ahli dunia,
lalu dia mengharapkan ganjaran (daripada
kehilangan itu), melainkan syurga. Riwayat al-
Bukhari

Jangan takut dan jangan bersedih atas




kehilangan orang yang engkau sayangi. Bersangka
baiklah kepada Tuhanmu. Daripada Abdullah bin
‘Umar W¢ie & =) bahawa Rasulullah # bersabda:

Sesungguhnya, apabila salah seorang daripada
kamu meninggal dunia maka akan diperlihatkan
kepadanya tempat duduknya pada waktu pagi dan
petang. Jika dia termasuk dalam kalangan ahli
syurga maka (akan diperlihatkan tempatnya)
dalam kalangan ahli syurga; dan jika dia termasuk
dalam kalangan ahli neraka maka (akan
diperlihatkan tempatnya) dalam kalangan ahli
neraka. Lalu dikatakan kepadanya: “Inilah tempat
dudukmu sehingga Allah membangkitkanmu pada
hari kiamat.” Riwayat al-Bukhari dan Muslim.

Kelebihan Mengiringi Jenazah:

Pertama: Mengiringi jenazah dari rumah
keluarganya sehingga selesai solat ke atasnya.

Kedua: Mengiringi jenazah dari rumah
keluarganya sehingga selesai dikebumikan, dan
yang ini lebih utama serta lebih besar ganjarannya.

Daripada Abu Hurairah 4= & =), beliau
berkata: Rasulullah £ bersabda:

“Sesiapa yang menghadiri jenazah sehingga
disolatkan maka baginya (ganjaran) satu gqirat.
Sesiapa yang menghadirinya sehingga jenazah itu
dikebumikan, maka baginya (ganjaran) dua qirat.”

Lalu ditanya: “Apakah itu dua qgirat?”

Baginda *¥ menjawab: “Seumpama dua gunung
yang besar.” Muttafaq 'alayh.

Daripada Abu Hurairah 4 &)= , beliau
berkata: Rasulullah # pernah bertanya:

Siapa di antara kamu yang berpuasa pada hari
ini?"

Abu Bakar menjawab: "Saya."

Baginda bertanya lagi: "Siapa di antara kamu
yang mengikuti jenazah hari ini?"

Abu Bakar menjawab: "Saya."

Baginda bertanya lagi: "Siapa di antara kamu
yang memberi makan kepada orang miskin hari
ini?"

Abu Bakar menjawab: "Saya."

Baginda bertanya lagi: "Siapa di antara kamu
yang menziarahi orang sakit hari ini?"




Abu Bakar menjawab: "Saya."

Maka Rasulullah # bersabda:

"Tidaklah semua perkara ini terkumpul dalam
diri seseorang melainkan dia akan masuk syurga.
Riwayat Muslim.

Tata Cara Solat Jenazah:

Takbir pertama: Hendaklah dia memohon
perlindungan kepada Allah daripada syaitan yang
terkutuk, menyebut nama Allah (basmalah),
membaca Surah al-Fatihah serta satu surah pendek
atau beberapa ayat (daripada al-Quran).

Selepas takbir yang kedua, bacalah selawat ke
atas Nabi £, iaitu selawat Ibrahimiyyah

Takbir ketiga: Hendaklah dia berdoa untuk si
mati, dan yang terbaik ialah dia membaca:

A 6,555 885 6 a5 gl mig sy 24 54 20

(Ya Allah, ampunilah orang yang hidup dan yang
mati dalam kalangan kami, yang hadir dan tidak
hadir, yang kecil dan besar, yang lelaki dan
perempuan. Ya Allah, sesiapa yang Engkau
hidupkan dalam kalangan kami, hidupkanlah dia di

atas Islam. Dan sesiapa yang Engkau matikan dalam
kalangan kami, matikanlah dia atas keimanan)

Aol 0 055 5 8T i i 865 315 a8 L4l

(Ya Allah, ampunilah dan rahmatilah dia,
sejahterakanlah dan maafkanlah dia. Muliakanlah
tempat tinggalnya, luaskanlah tempat masuknya
serta cucilah dia dengan air, salji dan embun.
Bersihkanlah  dia  daripada segala dosa
sebagaimana Engkau bersihkan pakaian putih
daripada kekotoran. Gantikanlah baginya rumah
yang lebih baik daripada rumahnya (di dunia),
keluarga yang lebih baik daripada keluarganya, dan
pasangan yang lebih baik daripada pasangannya.
Masukkanlah dia ke dalam syurga dan lindungilah
dia daripada azab kubur). Semua ini adalah doa
yang diriwayatkan daripada Nabi *#. Namun, jika
dia (orang yang solat jenazah) berdoa dengan doa-
doa lain maka ia diharuskan seperti dia
mengucapkan:

WL 2 3350 Vs 5 35 i) & 355 i 5 ) 2401

Ya Allah, jika dia termasuk dalam kalangan
orang yang berbuat baik maka tambahkanlah
kebaikannya. Sekiranya dia termasuk dalam
kalangan orang yang berbuat salah maka
ampunilah kesalahannya. Ya Allah, ampunilah dia

dan teguhkanlah dia dengan ucapan yang teguh.
Takbir keempat: Hendaklah berdiri sebentar,

kemudian memberi salam sekali ke arah kanan
dengan mengucapkan: "Assalamu‘alaikum wa
rahmatullah” (Salam sejahtera ke atas kamu dan
rahmat Allah).

Bentuk-bentuk solat jenazah:

1. Jenazah boleh disolatkan di ruang solat
jenazah.

2. Jenazah boleh disolatkan di dalam masjid.

3.Jenazah boleh disolatkan di tanah perkuburan
sebelum dikebumikan.

4. Jenazah boleh disolatkan di tanah perkuburan
selepas dikebumikan dalam tempoh yang singkat.

5.]Jenazah boleh disolatkan di tanah perkuburan
selepas dikebumikan dalam tempoh yang lama.

Daripada Abu Hurairah =, & 4, bahawa
terdapat seorang lelaki atau wanita berkulit hitam,
yang biasa membersihkan masjid telah meninggal
dunia dalam keadaan Nabi ¥ tidak mengetahui
tentang kematiannya. Lalu pada suatu hari, Baginda
mengingatinya, lantas bersabda:
AU (3, 55T36T) . 36 ) J 5 6 S 1,06 (B a5 J5 )

(Bagaimana keadaan orang itu?) Mereka
menjawab: Dia telah meninggal dunia, wahai
Rasulullah. Baginda bertanya: (Mengapa kamu
tidak memberitahuku?) Mereka menjawab:

“Keadaannya begini dan begitu (iaitu bukan
seorang yang terkenal atau dianggap penting).”
Mereka memandang remeh tentangnya. Baginda
bersabda: (“Tunjukkan kepadaku di mana
kuburnya.”) Lalu Baginda pergi ke kuburnya dan
menunaikan solat (jenazah) ke atasnya. Riwayat al-
Bukhari.

Pedoman-Pedoman Penting:

Pertama: Menyegerakan pengurusan jenazah
dan tidak melambatkan pengebumiannya dengan
tanpa alasan:

Daripada Abu Hurairah 4 &\ =, daripada
Nabi #, baginda bersabda:

"Segerakanlah urusan jenazah. Jika dia orang
yang soleh maka itu adalah kebaikan yang kamu
segerakan kepadanya; dan jika sebaliknya maka itu
adalah kejahatan yang kamu letakkan (bebannya)
dari atas tengkuk-tengku kamu. Muttafaq 'alayh.

Kedua: Galakan untuk menunaikan solat jenazah
dan peringatan daripada bermalas-malasan
mengikuti (jenazah).

Ketiga: Tidak melengahkan bayaran hutang si
mati:

Daripada Abu Hurairah 4= & s beliau
berkata: Rasulullah % bersabda:

Roh seorang mukmin tergantung kerana
hutangnya sehingga dilunaskan (hutang) bagi
pihaknya. Riwayat Ahmad dan al-Tirmidhi.
Keempat: Larangan meratapi si mati; iaitu
dengan meninggikan suara sambil menyebut
kebaikan, sifat, dan kelebihan si mati secara
berlebihan — ini adalah amalan jahiliah. Daripada
Abu Malik al-Ash'ari 4ic & =, bahawa Nabi %
bersabda:
5aBy LA 58 Y ad e 6 35D
(G 20 1SN oSSl
Empat perkara yang berlaku dalam kalangan
umatku termasuk dalam amalan Jahiliah dan
mereka belum meninggalkannya:
Bermegah-megah dengan keturunan, mencela
nasab keturunan, meminta hujan dengan bintang-
bintang, dan meratapi kematian. Riwayat Muslim.
Kelima: Berhati-hati daripada berjalan di atas
kubur atau duduk di atasnya. Daripada ‘Ugbah bin
‘Amir 4 4l =, beliau berkata: Rasulullah #
bersabda:

Sesungguhnya aku berjalan di atas bara api, atau
di atas pedang, atau aku menjahit kasutku dengan

kakiku sendiri, itu lebih aku sukai daripada aku
berjalan di atas kubur seorang Muslim. Riwayat Ibn
Majah.

Keenam: Tidak tergesa-gesa dalam berdoa
untuk si  mati dan  beredar selepas
mengebumikannya. Daripada Abt ‘Amr — ada yang
mengatakan: Abu ‘Abdillah, dan ada yang
mengatakan: Abu Layla — ‘Uthman bin ‘Affan
4ic & =, berkata: Apabila Nabi # selesai
mengebumikan jenazah, baginda berdiri di sisinya
lalu bersabda:

(L BN B ey 2es 1 aist)

Mohonlah keampunan untuk saudaramu dan
mintalah keteguhanuntuknya kerana
sesungguhnya dia sekarang sedang disoal. Riwayat
Abu Dawud.

Ketujuh: Memberi salam kepada ahli kubur
ketika melintasi atau menziarahi mereka.
Diriwayatkan daripada Buraydah 4ic 4 =, beliau
berkata: Nabi # mengajar mereka (para sahabat)
ketika mereka keluar ke tanah perkuburan, agar
seseorang daripada mereka mengucapkan:

ey 20 713 5 615 Gamb il a3 e L5301 JaT a2 302
(s 20y d o Ll G yha
(Salam sejahtera ke atas kalian, wahai penghuni

perkampungan (kubur) daripada kalangan orang-
orang yang beriman dan orang-orang Islam. Dan

sesungguhnya kami - insya-Allah - akan menyusuli
kalian. Aku memohon kepada Allah kesejahteraan
untuk kami dan untuk kalian). Riwayat Muslim.

Kelapan: Tidak menyibukkan diri dan tidak
berbual tentang urusan dunia tanpa mengambil
kira tempat dan keadaan.

Penutup

Kematian adalah satu pintu, dan setiap manusia
pasti akan memasukinya. Ketahuilah bahawa tiada
sebarang peringatan seumpama kematian. Semoga
Allah merahmati orang yang telah meninggal dalam
kalangan kalian dan semua kaum muslimin yang
sudah meninggal dunia.

Selawat serta rahmat Allah ke atas Nabi kita
Muhammad dan (juga) ke atas keluarganya dan
seluruh para sahabatnya.

S
S

Risalah Al-Haramain

Panduan untuk jemaah Masjidil Haram
dan Masjid Nabawi dalam pelbagai bahasa

